
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চোখ খুলবে না, খবরদার

খুললেই চাবুক

বন্ধ করে রাখো সমস্ত দুয়ার

ভূমিকম্প হোক

হাওয়ায় হাওয়ায় আগুনের হলকা

ঝলসে দিচ্ছে

সমস্ত ইন্দ্রিয়, তবু স্থির থাকো

অস্ত তো যায়নি

সূর্য, হাতের মুঠোয় রয়ে গেছে

কিছু খড়কুটো

চোখ খুলবে না, এখনও উঠোনে

হরিধ্বনি করে যাচ্ছে

শববাহকেরা, ক্লান্তিহীন নিরুত্তাপ



ঝলসে যাচ্ছে, যাক

সমস্ত ইন্দ্রিয়




 

বিকেল॥ ২-২০॥ ২৯.৫.২০১১॥ তদেব






রাতের নিঃশ্বাস যারা শুনতে পায়

সেইসব তারা

চোখের পাতায় নেমে এল গাঢ়তম

অশ্রুবিন্দু হয়ে

এতে কোনো রূপকথা আছে কি না

প্রিয় শৈশবের

ভুলে-থাকা স্মৃতি আর নীরবতা নিংড়ে নিয়ে

বলো হে আকাশ

রাতের গভীরে বয়ে যাও নদী

মৃদু ঢেউয়ে-ঢেউয়ে

দূর থেকে আরো দূরে নিয়ে যাও

একাকী নৌকোকে

কত যে রহস্য তবু

থেকে যায় ওই অশ্রুতে, রাতের নিঃশ্বাসে...




 

বিকেল॥ ৩-৩০॥ তদেব

		 এই পাতা শেষ সম্পাদিত হয়েছে ১৩:২৯টার সময়, ১২ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

